Pas buat tafsiran
sendiri hukum hudud

UM - 2 SEP 2003

ANGKAWI 1 Sept. — Perdana
Menteri Datuk Seri Dr. Mahathir
Mohamad berkata, Pas telah
membuat tafsiran sendiri mengenai
hukum hudud demi kepentingan poli-
tik untuk meraih undi rakyat bukan-
nya kerana mahu menegakkan Islam.
Katanya, tafsiran itu salah apabila
banyak pihak menentang peruntukan
seksyen 16 Enakmen Kanun Jenayah
Syariah (II) Kelantan 1992 yang
memberi gambaran tindakan suami
meliwat isteri adalah tidak salah.

Ini kerana menurutnya, jika hu- -

kum hudud Pas itu adalah betul dan
dibuat berasaskan peruntukan aga-
ma Islam maka ia tidak lagi perlu
diperbetulkan.

“Ini yang saya kata kalau hudud itu
betul, tak perlu dibetulkan, itu hu-
kum Allah, kita tak boleh betul-betul,
ini interpretasi (tafsiran) mereka,
sebab itu mereka sekarang ini dapati
interpretasi mereka salah.

“Kita dah kata lama dah itu tak
betul, dalam Islam yang utama ialah
keadilan, kalau kita cuma utamakan

proses perbicaraan dengan itu berla-
ku ketidakadilan maka itu tidak
Islam,” katanya ketika ditanya me-
ngenai seksyen berkenaan.

Beliau berkata demikian di Lapa-
ngan Terbang Antarabangsa Langka-
wi di Padang Mat Sirat sebelum
berlepas pulang ke Kuala Lumpur di
sini hari ini.

Dr. Mahathir berkata, untuk men-
dapat undi orang Islam Pas menyata-
kan parti itu akan melaksanakan
hudud tetapi kepada orang Islam
parti itu menyatakan sebaliknya ke-
rana mahu meraih undi daripada
kedua-dua belah pihak.

“Ini politik parti Pas, nak dapat
undi daripada orang Islam dia kata
dia hendak buat hukum hudud, kepa-
da bukan Islam dia kata, dia tak buat,
ini penipuan yang amat besar yang
tak sepatutnya datang dari orang
yang kononnya guna islam sebagai
dorongan bagi dia,” katanya.

Beliau berkata, al-Quran telah me-
nyatakan dengan jelas bahawa jika
hendak menghukum seseorang ia

hendaklah dilakukan secara adil teta-
pi hukum hudud Pas ternyata tidak
adil apabila orang yang bersalah
tidak dihukum.

“Orang yang kena rogol dihukum,
orang yang rogol dilepas, mana boleh
adil macam itu, Islam kena adil,
kalau hukuman itu adil barulah ia
Islam, kalau tak adil, kalau menindas
orang Islam itu tidak Islam,” katanya.

Ditanya apakah perkembangan itu
menunjukkan bahawa pengikut parti
itu harus memikirkan semula menge-
nai undang-undang itu kata Dr.
Mahathir,“Yang jadi masalah orang
Pas ini kalau pemimpin dia buat,
kalau salah dia terima, kalau orang
lain buat yang betulpun dia tak
terima.” :

Kebanyakan ahli Pas jelas beliau,
terlalu taksub dengan pemimpin me-
reka menyebabkan segala yang dila-
kukan diterima walaupun ia secara
terang-terangan salah di sisi agama
Isiam.

